
GURE PELOTARIYAK. 

ROMAN BELOKI. 

Billabonan arki da 
Onen bataiyua, 
Dalako erri artan 
Mundura jaiyua, 
Chikitatik ezagun 
Zan, zala yaiyua, 
Egin zubenetikan 
Lenengo saiyua. 

Killikupetik, zuben 
Asiera eman, 
Geroz segitu diyo 
Pelotari teman; 
Plazan diruri, chori 
Dabillena egan, 
Ez da errez jokuan 
Ezagutzen zer dan. 

Azpitik ibiltzen du 
Zokora pelota, 
Uts-una du billatzen 
Gu ontara jo-ta, 
Eta nai dubenian 
Chit atzera bota, 
Neurtzen du atzean 
Jokurako soka. 

Beso biur ona du 
Besagaiñ obea, 
Bañan dakiyen dana 
Askotan gordea; 
Buruz pelotari au 
Da oso ernea, 
Ez daki zer dan euskal 
Jokuan nekea. 

Pelota arturikan 
Gogotuz osoki, 
Chit bigur botatzen du 
Atzera gogorki; 
Joku motza egiten 
Du oso egoki, 
Pelotari maisu au 
Da, Roman Beloki. 

EUSTAKIO BRAU. 

Pelotari onen gain 
Gaur nai det itzegin, 
Nere irakurleak 
Ar dezan atsegin, 
Asko aldiz diyote 
Plazara otsegin, 
Ez deitzot ontan iñork 
Dubenik utsegin. 

Jokalari zarra da 
Gaztea izanik, 
Ez du des-aditutzen 
Lagunen esanik; 
Ez ditu idukitzen 
Begiyak etzanik, 
Iñork ez du ukatzen 
Maisu ona danik. 


